
AN – Suliap nr.: 2016 - 14300 

 
 
Uunga siunnersuut: Aningaasarsianit akileraarutit pillugit Inatsisartut inatsisaata nr. 12, 2. 

november 2006-imeersup allanngortinneqarneranik Inatsisartut inatsisaat nr. xx, xx. Xxx-

imeersoq.  

(Aningaasaqarnermut Akileraartarnermullu Naalakkersuisoq) 

 

 

Akissuteqaat 

(Aningaasaqarnermut Akileraartarnermullu Naalakkersuisoq) 

 

 

Pingajussaaneerneqarnera 

 

Pingajussaaneerneqarnissaa sioqqullugu inatsisissatut siunnersuummut matumunnga allannguutissatut 

siunnersuummik Naalakkersuisut saqqummiussinikuupput. 

 

Allannguutissatut siunnersuummut tunngaviuvoq, akileraartarnermik aalajangiisartut suleriusiat 

pisoqaanerusoq, akileraartarnermut ingerlatsiviup illuatungeriit soqutigisaqaqatigiit akornanni 

taarsigassarsiaasa ilaanik akileraarusiisinnaaneranik pisinnaassutsimik atortitsinngitsoq 

Naalakkersuisut eqqumaffigilersimammassuk. Allannguutissatut siunnersuummik anguniarneqarpoq 

akileraartarneq pillugu inatsisiliorneq eqqarsaatigalugu, soqutigisaqaqatigiit akornanni 

toqqaannartumik attuumassuteqartussaannginneq pillugu atugassarititaasut naapertorlugit 

niueqatigiittussaanerata nalinginnaasumik qajannaallisarnissaa.  

 

Allannguutissatut siunnersuummut atatillugu Aningaasaqarnermut Akileraartarnermullu 

Ataatsimiititaliap sulilluarsimanera Naalakkersuisut sinnerlugit qujassutigerusuppara. 

 

Siunnersuutip tapersersorneqarnera takusinnaagatsigu nuannaarutigaarput. 

 

Taama oqaaseqarlunga siunnersuut saqqummiunneqartoq, allannguutissatut siunnersuut ilanngullugu 

akuersissutigineqassasut Naalakkersuisut sinnerlugit inassutigissavara. 

 

 


